Cofnodion Cyfarfod Cyngor Tref Porthmadog a gynhaliwyd

ar Nos Fawrth, 14eg o Ebrill 2015, yn Ystafell Glaslyn, Y Ganolfan, Porthmadog.

Presennol: Cynghorwyr Angharad ab Iorwerth (Cadeirydd) , Gavin Buckley, Selwyn Griffiths, Alwyn Gruffydd, Jason Humphreys, Dafydd I. Jones, Gwilym Jones, Bethan O Rees Jones,  Dafydd Prichard, R.Elwyn Thomas, Ken Williams, Richard Williams.
Ymddiheuriadau:  Cynghorwyr Melfyn Edwards, Carol Hayes.
Adroddiad y Cadeirydd:

Croesawyd pawb i’r cyfarfod. Mae tymor yr ymwelwyr wedi glanio a braf oedd gweld y bwrlwm

yn y dref a’r ardal. Diolchwyd i’r Siambr Fasnach am drefnu i roi’r fflagiau bach yn ôl i fyny i roi

ychydig o liw ar strydoedd y dref. Diolchwyd hefyd i drefnwyr y gwahanol weithgareddau Pasg ym

Mhorthmadog a Thremadog.

289. Cadarnhau cywirdeb ac arwyddo cofnodion y cyfarfod diwethaf (10fed o Fawrth 2015). Cynigwyd yn gywir gan y Cyng. Richard Williams ac eiliwyd gan y Cyng. Selwyn Griffiths.
Llofnodwyd y cofnodion gan y Cadeirydd yn unol â gofynion y gyfraith.

290. Cyfle i’r Cynghorwyr ddatgan diddordeb.
Cyng. Alwyn Gruffydd – Cais cynllunio rhif  iv) C15/0264/44/LL- Meithrinfa Hen Ysgol.
Materion Gerbron.
291. Llifogydd ym Mhorthmadog a’r ardal – Cyng. Richard Williams.
Cyfeiriodd y Cyng. Williams at ddiwrnod gwybodaeth am lifogydd oedd wedi ei gynnal yn y Ganolfan Hamdden yn ddiweddar. Teimlai ei fod yn codi bwganod ac yn creu dychryn di angen.
Nad oedd llifogydd wedi bod yn y dref heblaw am yr amser y torrodd y Cob bach yn 1927. Ers hynny mae’r Cob wedi ei gryfhau ar y ddwy ochr. Mae’r Cob yn cael ei archwilio yn rheolaidd ac oherwydd hyn nid oes bygythiad o lifogydd. Nododd fod y dora yn gweithio yn well nac erioed ac  yn ôl tystiolaeth ffermwyr y Gelli a’r Fron mae’r afon yn gwagio a llifo yn effeithiol.
Dymunai weld y Cyngor Tref yn datblygu cynllun ffordd ymlaen yn hytrach na pharhau i ddisgwyl canlyniad y Cynllun Datblygu ar y cyd. Pryderai fod hyn yn atal datblygu. Cynigiai drefnu cyfarfod efo Cyfoeth Naturiol Cymru, Cyngor Gwynedd a Llywodraeth Cymru. Eiliwyd cynnig y Cyng. Richard Williams  gan y Cyng. Dafydd I Jones.

Roedd y Cyng. Jason Humphreys y cydweld efo rhai o sylwadau’r Cyng. Richard Williams  a chyfyngiadau cynllun Tan 15. Nid oedd yn cytuno fod y diwrnod gwybodaeth yn ceisio codi dychryn. Cydnabu nad oes pryderon am y Cob ond fod pryder am Gob Crwn a Chob Bach. Awgrymai y dylid aros am yr adroddiad llawn ac ystyried yn union beth mae’r cynllun yn eu ddweud. Roedd yn cydnabod y problemau. Nododd fod y cynllun am gael ei adolygu yn flynyddol  a bod 60 o dai wedi eu dynodi i Borthmadog  yn debyg iawn i Felinheli. Cyfeiriodd y Cyng. Humphreys at e-bost yr oedd wedi ei dderbyn yn rhyw hwyr i’w gynnwys ar y rhaglen a dymunai i bawb ei weld gyntaf cyn ymateb. Eiliwyd yn gan y Cyng. Alwyn Gruffydd.
Cyfeiriodd y Cyng. Alwyn Gruffydd at lifogydd 1985 yn Nhremadog.Twll Mŵn gaeodd bryd hynny. Mae’r mewn lifiad o’r môr mae’r Cyng. Richard Williams yn sôn amdano yn wahanol beth yn gyfan gwbl. Ymatebodd y Cyng. Williams fod yn hen bryd gweithredu yn hytrach na mynd mewn cylchoedd a dim byd yn digwydd i achub dyfodol y dref.

Cynigiodd y Cyng. Selwyn Griffiths gyfaddawd sef i ysgrifennu at Gyfoeth Naturiol Cymru i ofyn am arweiniad ganddynt a gofyn a oes pwrpas cyfarfod yn awr. Gellir nodi pryderon y Cyngor Tref a gofyn pryd y byddai’n briodol i gyfarfod. Cytunai’r Cyng. R. Elwyn Thomas efo hyn gan nodi ei bryder na ellir penderfynu am y ffordd ymlaen heb y ffeithiau i gyd. Roedd y Cyng. Jason Humphreys yn tynnu ei gynnig yn ôl yn dilyn cynnig y Cyng. Selwyn Griffiths.

Aethpwyd i bleidlais a chariwyd cynnig y Cyng. Selwyn Griffiths efo 8 pleidlais.

Penderfynwyd : ysgrifennu at Gyfoeth Naturiol Cymru yn ôl y cynnig.
292. Cynllun Datblygu ar y Cyd Gwynedd a Môn – Cyng. Richard Williams
Wedi ei drafod uchod – gweler pwynt 291.
293. Materion i’w dwyn gerbron y Cadeirydd unai er gwybodaeth neu i’w rhoi ar y Rhaglen ar gyfer y cyfarfod nesaf . (Dyddiad cau Rhaglen mis Mai 2015 – 5fed o Mai 2015).

294. Rhestr gohebiaeth /aros am ateb.
Penderfynwyd : derbyn y wybodaeth.
GOHEBIAETH.

295. CG – Rheolaeth Adeiladu – Hysbysiad o fwriad i ddymchwel yr Hen Glinig, Porthmadog.

Nododd y Cyng. Bethan O Rees Jones ei siom fod yr hysbysiad oedd efo’r llythyr hwn yn uniaith Saesneg. Cynigiai y dylid ysgrifennu i nodi fod hyn yn annerbyniol . Eiliwyd gan y Cyng. R. Elwyn Thomas. Croesawai’r Cyng. Alwyn Gruffydd y cymal olaf yn yr hysbysiad ynglŷn â gwarchod yr amwynder cyhoeddus yma.

Penderfynwyd : Derbyn y wybodaeth ond ysgrifennu i nodi fod derbyn hysbysiad uniaith Saesneg yn annerbyniol.

296. Un Llais Cymru – Pwyllgor Iechyd a Gofal Cymdeithasol – gofyn am sylwadau ar Bil 

Rheoleiddio ac Arolygu Gofal Cymdeithasol. ( copi ar y bwrdd).

Nododd y Cyng. Bethan O Rees Jones fod y dyddiad cau wedi hen fynd heibio ac nad oedd dewis ond derbyn y wybodaeth. Pe dymunent roi sylwadau ar gyfer yr ymgynghoriad nid oedd bellach yn bosibl. Cynigiai y dylid ysgrifennu i nodi siom am hyn. Eiliwyd gan y Cyng. R. Elwyn Thomas.

Penderfynwyd : Derbyn y wybodaeth ond ysgrifennu yn ôl y cynnig.
297. Un Llais Cymru – Bwletin Cyfoeth Naturiol Cymru.
Nododd y Cyng. Bethan O Rees Jones fod dyddiadau’r gweithgareddau yn y bwletin wedi mynd heibio a chynigiai y dylid ysgrifennu i nodi siom am hyn. Eiliwyd gan y Cyng. R. Elwyn Thomas.

Penderfynwyd : Derbyn y wybodaeth ond ysgrifennu yn ôl y cynnig.

298. Martin Pritchard – Cyflwr Bryn Coffa ( lluniau ar y bwrdd).
Penderfynwyd : trosglwyddo’r mater i’w drafod gan y Pwyllgor Eiddo ar yr 28ain o Ebrill 2015.
299. Rheilffordd Ffestiniog ac Eryri – Croesfan Britannia – gwella’r marciau ar y ffordd.

Wrth groesawu’r datblygiad yma i wella’r marciau ar y groesfan yma a’r llwybr beicio nodwyd y diffyg ymgynghori sydd wedi bod efo’r Cyngor Tref a thrigolion yr ardal gan y Cyng. Bethan O Rees Jones. Er gwaethaf yr holl ymgyrchu a’r llythyr  gan y Cyngor Tref ar y mater hwn mynegwyd siom nad oedd y Cwmni Rheilffordd wedi cynnwys y Cyngor Tref yn eu hymgynghori. Cynigiai y dylid ysgrifennu i nodi hyn , eiliwyd y cynnig gan y Cyng. Gavin Buckley.

Penderfynwyd : ysgrifennu yn ôl y cynnig.

300. Mynyddoedd Pawb – cais i arwyddo deiseb.

Cynigiodd y Cyng. Selwyn Griffiths y dylid arwyddo’r ddeiseb yma i godi ymwybyddiaeth o bwysigrwydd diogelu enwau lleoedd Cymraeg. Eiliwyd y cynnig gan y Cyng. Bethan O Rees Jones  a chroesawodd y cymal oedd yn nodi ‘darbwyllo Llywodraeth Cymru i ddod ag enwau lleoedd traddodiadol a hir sefydlog dan reolaeth gynllunio’.

Penderfynwyd :  arwyddo’r ddeiseb yn ôl y cynnig.
301. CG – Gwasanaethau Cyfreithiol – dau orchymyn am lwybr troed rhif 12 a llwybr troed

newydd ger Tŷ Moelwyn , Porthmadog . (Copi o’r rhybudd cyhoeddus ar y bwrdd).

Penderfynwyd : Derbyn y wybodaeth.
302. Swyddog Datblygu Chwarae Gwynedd – grantiau gwella cyfleoedd chwarae (ymateb i lythyr rhaglen Mawrth, cofnod 269).
Adroddodd y Cadeirydd er gwybodaeth fod cais Breuddwydion Bro ar gyfer Cae Chwarae Bodawen wedi ei wrthod.

Cynigiodd y Cyng. Bethan O Rees Jones y dylid ysgrifennu at Lywodraeth Cymru yn ôl yr awgrym yn y llythyr i fynegi siom am yr amserlen dynn parthed gwneud ceisiadau am y grantiau hyn. Eiliwyd y cynnig gan y Cyng. Gavin Buckley. 
Penderfynwyd : ysgrifennu yn ôl y cynnig.
303. CG – Adran Rheoleiddio – Palmant o gyffordd Penamser i Gylchfan Tremadog ( ymateb i 

lythyr rhaglen Mawrth , cofnod 277).
Teimlai’r Cyng. R Elwyn Thomas ond ni dderbyniai’r rhesymeg ynglŷn â’r bont.  Nodwyd nad oedd Pont Wern wedi atal llwybr rhwng Porthmadog a Criccieth. Teimlai na fyddai newid  yr arwyddion yn cyflawni dim. Cynigiai y dylid ysgrifennu yn ôl i bwyso am balmant diogel. Eiliwyd y cynnig gan y Cyng. Selwyn Griffiths nododd mai dyfal barhad oedd wedi helpu’r achos i gael palmant rhwng Porthmadog a Morfa Bychan.
Penderfynwyd : ysgrifennu yn ôl y cynnig.
304. Post Brenhinol – casgliadau o flychau post (ymateb i lythyr rhaglen Mawrth , cofnod 276).
Wrth groesawu’r wybodaeth fod amryw o flychau post yn cadw amser casglu o 4 yh neu hwyrach dymunai’r Cyng. R Elwyn Thomas gadarnhau beth yw’r sefyllfa efo blychau post Tremadog. Cynigiai ysgrifennu i gadarnhau hyn. Eiliwyd y cynnig gan y Cyng. Gavin Buckley.

Penderfynwyd :.  Ysgrifennu yn ôl y cynnig.
305. Hafal – Ymgyrch yr haf–Gyda’n Gilydd – cais i ddefnyddio’r parc ac am wybodaeth/ arweiniad. Gofynnwyd am arweiniad ar sut i wneud cais i ddefnyddio parc y dref ar gyfer y gweithgaredd yma. Cynigwyd eu cyfeirio at Alun Wyn Jones yng Nghyngor Gwynedd ac at y Cyng. Selwyn Griffiths  yn ôl cynnig y Cyng. R Elwyn Thomas .Eiliwyd gan y Cyng. Richard Williams. 
Penderfynwyd : ymateb i’r llythyr yn ôl y cynnig.
306. Adran Cyfoeth Naturiol, Llywodraeth Cymru – Cynllyn Datblygu Lleol (ymateb i lythyr at y Prif Weinidog Carwyn Jones , rhaglen Mawrth , cofnod 285).
Penderfynwyd : Derbyn y wybodaeth.
307. CG – Adran Rheoleiddio –  newidiadau yng Ngwasanaeth Cynllunio ac Amgylchedd.
Penderfynwyd : Derbyn y wybodaeth.
308. SLCC – Aelodaeth Cymdeithas y Clercod 2015/16 – adnewyddu aelodaeth.
Trafodwyd manteision bod yn aelod a’r wybodaeth werthfawr mae’r Clerc yn ei dderbyn. Cynigwyd ymaelodi gan y Cyng. Ken Williams gyda’r Cyng. Selwyn Griffiths yn eilio. Cynigiai’r Cyng. Alwyn Gruffydd y dylid cyfeirio’r ffaith fod yr ohebiaeth yn uniaith Saesneg at Gomisiynydd Y Gymraeg. Eiliwyd gan y Cyng. Gavin Buckley.

Penderfynwyd : adnewyddu aelodaeth am 2015 yn ôl cynnig. Ysgrifennu at Gomisiynydd yr Iaith Gymraeg yn ôl y cynnig.
309. CG – Adran Rheoleiddio – bwriad i wneud gorchymyn parcio oddi ar y stryd Cei Bach,

Borth y Gest a Stryd Lombard (ymateb i lythyr rhaglen Mawrth , cofnod 278).
Penderfynwyd : derbyn y cynnig i gyfarfod efo Colin Jones a’r Clerc i gynnig y 26ain o Fai 2015 fel dyddiad ( sef Nos Fawrth olaf y mis fel y cytunwyd am gyfarfodydd ychwanegol).
310. CG – Priffyrdd a Bwrdeistrefol – Casgliadau ail gylchu (ymateb i lythyr rhaglen Mawrth ,

cofnod 281). Penderfynwyd : Derbyn y wybodaeth.
311. Ken Skates AC – Dirprwy Weinidog Diwylliant – gwybodaeth am ddigwyddiadau.
Mynegodd y Cyng. Bethan O Rees Jones ei siom am y diffyg hysbysebu sydd am y digwyddiadau yma  a bod llawer iawn o bobl ddim yn gwybod fod lot o lefydd yn agored efo mynediad am ddim ar hyd a lled yr ardal. Nodai fod llefydd sydd wedi derbyn arian cyhoeddus yn gorfod agor eu drysau i’r cyhoedd am ddim am ddau ddiwrnod y flwyddyn a bod angen lledaenu’r wybodaeth hyn. Cynigiai y dylid ysgrifennu o nodi hyn. Eiliwyd y cynnig gan y Cyng. R . Elwyn Thomas.
Penderfynwyd : ysgrifennu yn ôl y cynnig.
312. CG – Priffyrdd a Bwrdeistrefol – Rhaglen Waith mis Ebrill 2015 – er gwybodaeth.
Cynigiodd y Cyng. Alwyn Gruffydd y dylid cael rhestr ddiweddar o rifau’r llwybrau a’u lleoliad gan mai dim ond rhif y llwybr nodir yma.Eiliwyd  hyn gan y Cyng. Gavin Buckley.
Penderfynwyd : Derbyn y wybodaeth ond y Clerc i gael map, rhestr ddiweddar o’r llwybrau.
313. Materion Ariannol.
Biliau i’w talu :
Cyngor Gwynedd – gosod coed Nadolig 2014



=
£1,144.75

Cyngor Gwynedd- clirio coed Nadolig 2014



=
£500.03
Cyngor Gwynedd – cyfraniad at sefydlu partneriaeth canol tref `
=
£2,000.00

(cytunwyd rhaglen Rhagfyr 2014, cofnod 190).

Aelodaeth Cymdeithas y Clercod – SLCC 2015 (gohebiaeth 14)
=
£105.00

Un Llais Cymru – Hyfforddiant Clerc 12.3.15



=
£35.00

R J Electrics – profi a golsod goleuadau Nadolig 2014


=
£2,223.40

R J Electrics – tynnu lawr goleuadau Nadolig 2014


=
£324.00

Glenda Buke – rhent llinell ffôn/ we 26.2.15 i 25.5.15
.

=
£92.44
Glenda Burke – cyflog mis Mawrth 2015




=
£400.00-

Cyllid a Thollau EM – treth incwm clerc mis Mawrth 2015

=
£100.00

Glenda Burke – costau postio / stampiau




=
£10.00

Penderfynwyd: nododd y Clerc gywirdeb i anfoneb SLCC ac mai £103 ydoedd dim £105. Gan dderbyn y cywirdeb cynigiwyd talu’r biliau uchod gan y Cyng.Selwyn Griffiths gyda’r Cyng. Gavin Buckley yn eilio.
316. Ceisiadau Cynllunio.
i)
C15/0224/44/LL- Caniatad llawn i godi ty deulawr.


Llain tir- 31 Awel y Grug, Porthmadog, Gwynedd, LL49 9GA.

Penderfynwyd :  Dim gwrthwynebiad yn ôl cynnig y Cyng. Selwyn Griffiths, eiliwyd gan y Cyng. Ken Williams.

ii)
C15/0164/44/LL - Estyniad i adeilad allanol presennol.


23, Ralph Street, Borth-y-gest, Porthmadog, LL499U.

Nododd y Cyng. Selwyn Griffiths nad oedd yn gwrthwynebu’r cais hwn ond ei fod wedi derbyn 


pryderon os byddai’r ffenestri yn edrych dros eiddo cyfagos. Dymunai gynnig fod hyn yn cael ei


nodi fel sylw/ pryder. Eiliwyd y cynnig gan y Cyng. Gavin Buckley.
Penderfynwyd :  Dim gwrthwynebu ond gwneud sylw/nodi pryder fel y cynigiwyd.
iii)
C15/0255/44/LL - Newid defnydd o ddosbarth busnes A1 (siopau) i ddosbarth busnes D2 (ymgynnull a hamdden) er galluogi darparu dosbarthiadau celfyddyd milwrol.


cyn Furniture Wales, Dublin Street, Tremadog, Porthmadog, Gwynedd, LL49 9RH.


Croesawai’r Cyng. Alwyn Gruffydd y datblygiad yma a defnydd yn cael ei wneud o adeilad


mawr yn y dref. Cynigiai ddim gwrthwynebiad , eiliwyd gan y Cyng. R Elwyn Thomas.

Penderfynwyd : Dim gwrthwynebiad yn ôl y cynnig.
iv)
C15/0264/44/LL- Diwygio amod rhif 7 o ganiatad cynllunio C13/0903/44/LL er mwyn caniatau
ymestyn arwynebedd llawr y feithrinfa a lleihau'r arwynebedd llawr anheddol..
The Old School, Chapel Street, Porthmadog, Gwynedd, LL499DS.

Penderfynwyd : Dim gwrthwynebiad yn ôl cynnig y Cyng. R. Elwyn Thomas eiliwyd gan y Cyng. Gavin Buckley.
V)
C15/0254/44/LL- Codi estyniad i'r ty clwb yn lle'r cabannau presennol.


Y Traeth, Clwb Pel-Droed Porthmadog,, Gwynedd.
Penderfynwyd : Dim gwrthwynebiad yn ôl cynnig y Cyng. Alwyn Gruffydd eiliwyd gan y Cyng. Richard Williams.
Ceisiadau hwyr :

C15/0309/44/LL – Amrywio amod 1 ar ganiatad cynllunio C10D/0182/44/LL er mwyn caniatau 5 mlynedd ychwanegol i weithredu’r caniatad i rannu’r tŷ annedd yn 2 dŷ.
Bron Y Garth, Garth, Porthmadog, Gwynedd,LL349 9TN.

Penderfynwyd : Dim gwrthwynebiad yn ôl cynnig y Cyng. Selwyn Griffiths eiliwyd gan y Cyng. R. Elwyn Thomas.

C15/0122/44/LL – Dymchwel y modurdai presennol a codi modurdai newydd gyda storio uwchben.

Trem y Mor, Borth y Gest, Porthmadog, Gwynedd. LL49 9UF.

Nododd y Cyng. Selwyn Griffiths nad oedd yn gwrthwynebu’r cais hwn ond ei fod wedi derbyn pryderon os byddai’r ffenestri yn edrych dros eiddo cyfagos. Dymunai gynnig fod hyn yn cael ei nodi fel sylw/ pryder. Eiliwyd y cynnig gan y Cyng. Gavin Buckley.
Penderfynwyd :  Dim gwrthwynebu ond gwneud sylw/nodi pryder fel y cynigiwyd.

Nododd y Clerc ei phryder fod amryw o geisiadau yn cyrraedd ar ôl y rhaglen gau.Wrth eu cadw at y mis wedyn byddai’r dyddiad cau wedi bod am sylwadau. Cytunwyd y byddai’r Cadeirydd yn eu cyflwyno am sylwadau ar ddiwedd y cyfarfod.

Nododd y Cyng. Bethan O Rees Jones ei siom nad oedd y Cyngor Tref yn derbyn unrhyw hysbysiad o ganlyniadau ceisiadu cynllunio. Adroddwyd fod hynny wedi peidio digwydd ers rhai blynyddoedd bellach a fod y canlyniadau ar gael i’w gweld ar wefan Cyngor Gwynedd drwy ddilyn y cais yn ôl ei gyfeirnod.

